
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со Законот за индустриската сопственост (“Службен весник на РМ” бр. 21/2009, 24/11, 12/14, 41/14, 152/15 и 53/16 и 83/18) се уредуваат стекнувањето, остварувањето и заштитата на правата од индустриска сопственост, односно стекнување со право на патент, индустриски дизајн, трговска марка, ознака на потеклото и географска ознака.
Во рамки на Законот е уредена и прекршочната политика во оваа дејност, врз основа на која надлежните инспекциски органи вршат надзор и изрекуваат прекршочни санкции, во случај на констатирани прекршоци од страна на лица кои:
1) неовластено се занимава со застапување на правни и физички лица 
2)  неовластено користи пријавен или заштитен пронајдок; 
3)  неовластено користи или имитира пријавен или заштитен индустриски дизајн ; 
4)  неовластено користи или имитира пријавена или заштитена трговска марка  и 
5) неовластено користи или имитира добро позната трговска марка.

Предложените измени на Закон за индустриската сопственост во делот на прекршочните одредби се подготвени заради усогласување со новиот Закон за прекршоци, кој е усвоен на 11 седница на Собранието на Република Македонија одржана на 22.07.2015 година, а кој предвидува примена на нова методологија за одмерување на глобите која што се заснова на критериумите “вкупен приход остварен во претходната фискална година“, “просечен број на вработени“ и “претходно поведение на сторителот“.   
Министерството за економија врз основа на претходното, подготви Предлог – закон за изменување на Закон за индустриската сопственост, во насока на усогласување на прекршочните одредби и санкции Закон за индустриската сопственост со Законот за прекршоци, со што значително ќе се намалат глобите за сторени прекршоци .

ЦЕЛИ, НАЧЕЛА И ОСНОВНИ РЕШЕНИЈА  НА ПРЕДЛОГОТ НА ЗАКОН

Целта на Предлог на Законот е подобрување на деловната клима во Република Северна Македонија, со воведување конкретни мерки во делот на прекршочната политика со кои значително ќе се намали висината на глобите за правните лица, односно на  физичките лица.

Основните решенија врз основа на кои ќе се применува новата методологија за одмерување на висината на глобите, од страна на надлежните инспекциски и прекршочни органи, се утврдени во рамки на членот 39 од Законот за прекршоците.

Целта на предложените измени и дополнувања на Закон за индустриската сопственост е согласно член 155 од Законот за прекршоци, да се усогласат прекршочните одредби и санкции на Законот за индустриска сопственост со  одредбите од Законот за прекршоците. 

Законот чие донесување се предлага се заснова на истите начела на кои се заснова и  основниот текст на законот.
II. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог законот нема финансиски последици врз буџетот и другите јавни финансиски средства. 
III. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлог Законот за изменување на Закон за индустриска сопственост не е потребно обезбедување на финансиски средства  ниту пак спроведување на Предлог Законот за изменување и дополнување на Закон за индустриска сопственост повлекува материјални обврски  за одделните  субјекти. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Предлог законот не предвидува финансиски средства за негово спроведување.
 ПРЕДЛОГ  ЗАКОН ЗА ИЗМЕНУВАЊЕ НА

ЗАКОНОТ ЗА ИНДУСТРИСКАТА СОПСТВЕНОСТ
Член  1
Во Закон за  индустриската сопственост  (“Службен весник на Република Македонија” бр. 21/09, 24/11, 12/14, 41/14, 152/15,  53/16 и 83/18), членот 321 се менува и гласи :
„ (1) Глоба во износ од 50 до 1.000 евра во денарска противвредност ќе му се изрече за прекршок на правното лице, кое е микро трговец доколку:


1) неовластено се занимава со застапување на правни и физички лица (членови 22 и 279); 
2) неовластено користи пријавен или заштитен пронајдок (член 291 став (2)); 
3) неовластено користи или имитира пријавен или заштитен индустриски дизајн (член 291 став (2)); 
4) неовластено користи или имитира пријавена или заштитена трговска марка (член 291 ставови (2) и (3)) и 
5) неовластено користи или имитира добро позната трговска марка (член 291 ставови (2) и (3)).

(2) Глоба во износ од 100 до 2.000 евра во денарска противвредност ќе му се изрече на правното лице, кое е мал трговец за прекршокот од ставот 1 од овој член.

(3) Глоба во износ од 250 до 6.000 евра во денарска противвредност ќе му се изрече на правното лице, кое е среден трговец за прекршокот од ставот 1 од овој член.
(4) Глоба во износ од 500 до 10.000 евра во денарска противвредност ќе му се изрече на правното лице, кое е голем трговец за прекршокот од ставот 1 од овој член.
(5) Глоба во износ од 50 до 500 евра во денарска противвредност ќе му се изрече на одговорното лице во правното лице за прекршок од ставот 1 на овој член.
(6) Глоба во износ од 15 до 250 евра во денарска противвредност ќе му се изрече на физичкото лице за прекршок од ставот 1 на овој член. 

(7) За прекршоците од став 1 на овој член, на правното лице кое е микро трговец, правното лице кое е мал трговец, правното лице кое е среден трговец, правното лице кое е голем трговец, одговорното лице во правното лице и физичкото лице, Државниот пазарен инспектор ќе му  издаде прекршочен платен налог.

(8)По приемот и потпишувањето на прекршочниот платен налог, сторителот на прекршокот е должен да ја плати изречената глоба согласно ставовите (1) , (2), (3), (4), (5) и (6) на овој член, во рок од осум дена од приемот на прекршочниот платен налог на сметката означена во платниот налог.

(9)Сторителот на прекршокот кој ќе ја плати глобата во рокот од ставот (8) на овој член, ќе плати половина од изречената глоба, за кое право се поучува во правната поука.

(10) Во постапката која ќе заврши со плаќање на прекршочен платен налог не се плаќаат трошоци на постапката.

(11) Ако сторителот на прекршокот не ја плати глобата во рокот од став (8)  на овој член, државниот пазарен инспектор поднесува барање за поведување на прекршочна постапка пред надлежниот суд.   
(12) Покрај глобата од ставот (1), (2), (3) и (4) на овој член, на правното лице му се изрекува прекршочна санкција забрана за вршење дејност од една до две години.
(13) Покрај глобата од ставот (5) на овој член, на одговорното лице во правното лице му се изрекува санкција забрана за вршење професија, дејност или должност во траење до една година.
 (14) Покрај глобата од ставот (6) на овој член на физичкото лице му се изрекува санкција забрана за вршење професија, дејност или должност во траење до една година.
(15) За сите прекршоци од членот 318 на овој закон и ставот (1) на овој член, на правното лице кое е микро трговец, правното лице кое е мал трговец, правното лице кое е среден трговец, правното лице кое е голем трговец, одговорното лице во правното лице и физичкото лице, ќе им се изрече посебна санкција за одземање предмети.
(16) Доколку се утврди дека прекршоците од ставот (1) на овој член се сторени од организирана група лица, составена од најмалку три лица, надлежниот суд може да изрече глоба во трикратен износ.
(17) При повторување на прекршоците од ставот (1) на овој член, надлежниот суд може да изрече глоба во петкратен износ. 
(18) За прекршоците од ставот (1) на овој член со кои се предизвикува поголема имотна штета, во сразмер со висината на причинетата штета или прибавената корист, надлежниот суд може да изрече глоба до дваесеткратен износ од утврдената штета.”
Член 2

Членот 322 се менува и гласи:
„(1) Глоба во износ од 50 до 1.000 евра во денарска противвредност ќе му се изрече за прекршок на правното лице, кое е микро трговец доколку:

1) неовластено користи ® за трговска марка што не е регистрирана; 
2) неовластено користи или имитира заштитен географски назив (член 291став (2)) и 
3) на барање на носителот на правото не ги доставил документите и податоците во врска со повреда (членови 297 став (2) и 314).

(2) Глоба во износ од 100 до 2.000 евра во денарска противвредност ќе му се изрече на правното лице, кое е мал трговец за прекршокот од ставот 1 од овој член.

(3) Глоба во износ од 250 до 6.000 евра во денарска противвредност ќе му се изрече на правното лице, кое е среден трговец за прекршокот од ставот 1 од овој член.

(4) Глоба во износ од 500 до 10.000 евра во денарска противвредност ќе му се изрече на правното лице, кое е голем трговец за прекршокот од ставот 1 од овој член.
(5) Глоба во износ од 50 до 500 евра во денарска противвредност ќе му се изрече на одговорното лице во правното лице за прекршок од ставот 1 на овој член.
(6) Глоба во износ од 15 до 250 евра во денарска противвредност ќе му се изрече на физичкото лице за прекршок од ставот 1 на овој член. 

(7) За прекршоците од став (1) на овој член  на правното лице кое е микро трговец, правното лице кое е мал трговец, правното лице кое е среден трговец, правното лице кое е голем трговец, одговорното лице во правното лице и физичкото лице, Државниот пазарен инспектор ќе му  издаде прекршочен платен налог. 
(8) По приемот и потпишувањето на прекршочниот платен налог, сторителот на прекршокот е должен да ја плати изречената глоба согласно ставовите (1), (2), (3), (4), (5) и (6) на овој член, во рок од осум дена од приемот на прекршочниот платен налог на сметката означена во платниот налог.

(9) Сторителот на прекршокот кој ќе ја плати глобата во рокот од ставот (8) на овој член, ќе плати половина од изречената глоба, за кое право се поучува во правната поука.

(10) Во постапката која ќе заврши со плаќање на прекршочен платен налог не се плаќаат трошоци на постапката.

(11) Ако сторителот на прекршокот не ја плати глобата во рокот од став (8) на овој член, државниот пазарен инспектор поднесува барање за поведување на прекршочна постапка пред надлежниот суд.”    
Член 3

Членот 322-а се менува и гласи:
„(1) Државните пазарни инспектори се должни да водат евиденција за издадените прекршочни платни налози и за исходот на покренатите постапки.

(2) Во евиденцијата од ставот (1) на овој член се собираат, обработуваат и чуваат следниве податоци име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

(3) Личните податоци од ставот (2) на овој член се чуваат пет години од денот на внесување во евиденцијата.

(4) Формата и содржината на прекршочниот платен налог ја пропишува министерот за економија.”






Член 4
Членот 322-б се брише.

Член 5

Во членот 322-в зборовите “правното лице, односно на трговецот поединец”  се заменуваат со зборовите: “правното лице кое е микро трговец, правното лице кое е мал трговец, правното лице кое е среден трговец, правното лице кое е голем трговец, одговорното лице во правното лице и физичкото лице.”
Член 6
Овој закон влегува во сила осмиот ден од денот на објавувањето во „Службен весник на Република Северна Македонија“.
ОБРАЗЛОЖЕНИЕ НА ПРЕДЛОГ ЗАКОНOT ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИНДУСТРИСКА СОПСТВЕНОСТ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Како што е наведено во делот II од предлог постапката, целта заради која се изготвува и донесува овој закон е негово усогласување со новиот Закон за прекршоци кој предвидува примена на нова методологија за одмерување на глобите која што се заснова на критериумите “вкупен приход остварен во претходната фискална година“, “просечен број на вработени“ и “претходно поведение на сторителот“.   

Во Предлог законот се упатува дека одмерувањето на глобите за правното лице и трговец поединец ќе се врши согласно критериумите утврдени со член 39 од Законот за прекршоци: вкупниот приход остварен во претходната фискална година, просечниот број на вработени врз основа на состојбата на крајот на претходниот месец и претходното поведение на саторителот. На тој начин правните лица со помал вкупен приход и помал број на вработени ќе плаќаат пониски казни за исти прекршоци во однос на казните кои ќе ги плаќаат правните лица со поголем вкупен приход и поголем број на вработени. Со предлог законот значително ќе се намалат казните за малите субјекти ( за околу шест пати). 

За останатите субјекти во зависност од приходот и бројот на вработени казните исто така ќе се намалат за два, три, четири или пет пати. Покрај тоа со предлог Законот  се се предвидува водење на евиденција за изречени прекршочни платни налози од страна на надлежниот инспекторат и се утврдува правниот основ за донесување на подзаконски акт со кој се пропишува формата и содржината на прекршочниот платен налог. 

Со членот 1 од овој  закон членот 321 се менува и се воведува можноста за изрекување глоба на правно лице, односно трговец поединец, на начин издавање прекршочен платен налог од страна на државен пазарен инспектор, со кој глобата може да се плати во рок од 8 дена, двојно намалена од утврдената. Доколку истата не биде платена, предвидено е да се води прекршочна постапка пред соодветен прекршочен орган. Одредувањето на глобата ќе се врши согласно критериумите утврдени со членот 39 од Законот за прекршоци. 

Со член 2 се менува член 322 согласно Законот за прекршоците
Членот 3 се однесува на евиденцијата која ја водат инспекторите.
Со членот 4 се брише членот 322-б од Законот за индустриската сопственост бидејќи новиот Закон за прекршоците не препознава мандатен платен налог.

Членот 5 се однесува на кои правни лица се однесува постапката за порамнување. 

Со членот 6 од предлог законот  се утврдува влегувањето во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со изменувањето и дополнувањето на Законот за државен пазарен инспекторат се предвидува изменување на веќе постоечки одредби на законот, решенијата содржани во одредбите се меѓусебно поврзани и се однесуваат на истата работа.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените измени и дополнувања на Законот ќе се создадат:

· услови за одмерување на висината на глобата да се врши врз основа на критериумите утврдени со Законот за прекршоци, и тоа: вкупниот приход остварен во претходната фискална година, просечниот број на вработени врз основа на состојбата на крајот на претходниот месец односно месецот во кој е сторен прекршокот и врз основа на претходното поведение на сторителот на прекршокот. 
· на тој начин правните лица со помал вкупен приход и помал број на вработени ќе плаќаат пониски казни за исти прекршоци во однос на казните кои ќе ги плаќаат правните лица со поголем вкупен приход и поголем број на вработени.
IV. ТЕКСТ НА ОДРЕДБИТЕ ОД ЗАКОНОТ КОИ СЕ МЕНУВААТ И ДОПОЛНУВААТ

Член 321

(1) Глоба во износ од 6.000 евра во денарска противвредност надлежниот суд ќе му изрече на правното лице односно трговец поединец за прекршок, доколку: 
1) неовластено се занимава со застапување на правни и физички лица (членови 22 и 279); 
2) неовластено користи пријавен или заштитен пронајдок (член 291 став (2)); 
3) неовластено користи или имитира пријавен или заштитен индустриски дизајн (член 291 став (2)); 
4) неовластено користи или имитира пријавена или заштитена трговска марка (член 291 ставови (2) и (3)) и 
5) неовластено користи или имитира добро позната трговска марка (член 291 ставови (2) и (3)).

(2) Покрај глобата од ставот (1) на овој член, на правното лице му се изрекува санкција забрана за вршење дејност од една до три години.

(3) Глоба во износ од 1.000 до 1.500 евра во денарска противвредност ќе му се изрече и на одговорното лице во правното лице за прекршокот од ставот (1) на овој член. 

(4) Покрај глобата од ставот (3) на овој член, на одговорното лице во правното лице му се изрекува санкција забрана за вршење професија, дејност или должност во траење од една до пет години или трајна забрана за вршење дејност.

(5) Глоба во износ од 700 до 1.200 евра во денарска противвредност ќе му се изрече на физичкото лице за прекршокот од ставот (1) на овој член.

(6) Покрај глобата од ставот (5) на овој член на физичкото лице му се изрекува санкција забрана за вршење професија, дејност или должност во траење од една до три години.

(7) За сите прекршоци од членот 318 на овој закон и ставот (1) на овој член, на правното лице, одговорното лице во правното лице и на физичко лице ќе им се изрече посебна санкција за одземање предмети.

(8) Доколку се утврди дека прекршоците од ставот (1) на овој член се сторени од организирана група лица, составена од најмалку три лица, надлежниот суд може да изрече глоба во трикратен износ.

(9) При повторување на прекршоците од ставот (1) на овој член, надлежниот суд може да изрече глоба во петкратен износ.

(10) За прекршоците од ставот (1) на овој член со кои се предизвикува поголема имотна штета, во сразмер со висината на причинетата штета или прибавената корист, надлежниот суд може да изрече глоба до дваесеткратен износ од утврдената штета.
Член 322

(1) Глоба во износ од 1.000 евра во денарска противвредност ќе му се изрече на правното лице односно трговец поединец за прекршок, доколку: 
1) неовластено користи ® за трговска марка што не е регистрирана; 
2) неовластено користи или имитира заштитен географски назив (член 291став (2)) и 
3) на барање на носителот на правото не ги доставил документите и податоците во врска со повреда (членови 297 став (2) и 314).

(2) Глоба во износ од 350 до 700 евра во денарска противвредност ќе му се изрече на одговорното лице во правното лице за прекршоците од ставот (1) на овој член.

(3) Глоба во износ од 350 до 700 евра во денарска противвредност ќе му се изрече на физичко лице за прекршоците од ставот (1) на овој член.

(4) За прекршоците од ставовите (1), (2) и (3) на овој член инспекторот е должен на сторителот на прекршокот да му предложи постапка за порамнување согласно со Законот за прекршоците, пред да поднесе барање за поведување прекршочна постапка.

Член 322-а

(1)За прекршоците утврдени во членовите 321 и 322 од овој закон, на правното лице, односно на трговецот поединец, државниот пазарен инспектор пред поднесување на барање за поведување на прекршочна постапка ќе спроведе постапка за порамнување со издавање на прекршочен платен налог.
(2) Кога државниот пазарен инспектор ќе констатира прекршок од ставот (1) на овој член составува записник во кој се забележуваат битните елементи на прекршокот, времето, местото и начинот на сторување на прекршокот, описот на дејствието на прекршокот и лицата затекнати на самото место. Записникот го потпишува овластеното службено лице и сторителот. Доколку сторителот го признае прекршокот службеното лице ќе му издаде прекршочен платен налог

заради наплата на глобата за прекршокот.

(3) По приемот и потпишувањето на прекршочниот платен налог, сторителот на прекршокот е должен да ја плати глобата во рок од осум дена од приемот на прекршочниот платен налог на сметката означена во платниот налог.

(4) Сторителот на прекршокот кој ќе ја плати глобата во рокот од ставот (3) на овој член, ќе плати половина од изречената глоба, за кое право се поучува во правната поука.

(5) Ако сторителот на прекршокот не ја плати глобата во рокот од ставот (3) на овој член, државниот пазарен инспектор поднесува барање за поведување прекршочна постапка пред надлежен суд за прекршоците од членот 321 од овој закон, односно поднесува барање за поведување прекршочна постапка пред Прекршочната комисија формирана согласно со Законот за државен пазарен инспекторат, за прекршоците од членот 322 од овој закон. (6) Државните пазарни инспектори се должни да водат евиденција за издадените прекршочни платни налози и за исходот на покренатите постапки. (7) Во евиденцијата од ставот (6) на овој член се собираат, обработуваат и

чуваат следниве податоци име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

(8) Личните податоци од ставот (7) на овој член се чуваат пет години од денот на внесување во евиденцијата.

(9) Формата и содржината на прекршочниот платен налог ја пропишува министерот за економија.

Член 322-б

(1) За прекршоците утврдени во членот 322 од овој закон, на физичкото лице, државниот пазарен инспектор ќе му издаде мандатен платен налог, за плаќање на глобата во рок од осум дена од денот на врачувањето на мандатниот платен налог да ја плати глобата во определениот износ.

(2) Ако физичкот лице доброволно не ја плати глобата во рокот од ставот (1) на овој член, мандатниот платен налог има сила на извршна исправа и државниот пазарен инспектор ќе го достави до органот надлежен за присилно извршување, за негово извршување.

(3) Државните пазарни инспектори се должни да водат евиденција за издадените мандатни платни налози и за исходот на покренатите постапки.

(4) Во евиденцијата од ставот (3) на овој член се собираат, обработуваат и чуваат следниве податоци име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на мандатниот платен налог кој му се издава и исходот на постапката.

(5) Личните податоци од ставот (4) на овој член се чуваат пет години од денот на внесување во евиденцијата. 
(6) Формата и содржината на мандатниот платен налог ја пропишува министерот за економија.
Член 322-в

Одмерувањето на висината на глобите на правното лице, односно на трговецот поединец, се врши согласно со Законот за прекршоците.

